ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ  ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ  »ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է Հարկադիր կատարումն ապահովող ծառայության Երևան քաղաքի Կենտրոն, Նորք-Մարաշ և Էրեբունի-Նուբարաշեն վարչական շրջանների բաժնի ավագ հարկադիր կատարողի կողմից կայացրած որոշման կատարումով:
1. Ընթացիկ իրավիճակը և իրավական ակտի ընդունման անհրաժեշտությունը 
ՀՀ տրանսպորտի, կապի և տեղեկատվական տեխնոլոգիաների նախարարության (այսուհետ՝ Նախարարության) և «Լոռիի ճանապարհների շահագործման և շինարարական» ՓԲԸ-ի (այսուհետ՝ Ընկերություն) միջև 07.11.2018 թվականին կնքվել է պետության կարիքների համար կապալային աշխատանքների կատարման պետական գնման թիվ ՏԿՆ-ԲՄԱՇՁԲ-2018/15Շ-2 պայմանագիրը (այսուհետ՝ Պայմանագիր), որով Ընկերությունը պարտավորվել է իրականացնել Տ-5-25, Մ-3 Լեռնապատ ավտոճանապարհի հիմնանորոգման աշխատանքները (այսուհետ՝ Աշխատանքներ)։ 
Պայմանագրի ընդհանուր արժեքը կազմել է 209 880 778 ՀՀ դրամ։
Ղեկավարվելով Պայմանագրի 3․1․4 կետի «բ» պարբերության պահանջներով՝ Աշխատանքի կատարման ժամկետի խախտման հիմքով Նախարարությունը 03․04․2020 թ․Պայմանագիրը միակողմանի լուծել է։ 
Պայմանագրի գործողության ընթացքում 209 880 778 ՀՀ դրամի չափով Աշխատանքից Ընկերությունը  Պատվիրատուին է հանձնվել 164 918 909 ՀՀ դրամի աշխատանք՝ Պայմանագրի չկատաված մասը կազմել է 44 961 870 ՀՀ դրամ։ Նշված գումարից 29,777,878 ՀՀ դրամի չափով աշխատանք փաստացի կատարված է եղել, սակայն Պայմանագրի պատասխանատու ստորաբաժանման կողմից հայտնաբերվել են թերություններ, որոնք Պայմանագրի գործողության ընթացքում չեն վերացվել։ Հավելենք, որ մինչև Պայմանագրի լուծման օրը՝ 03․04․2020թ․, 29 777 878 ՀՀ դրամի չափով աշխատանքը Նախարարությանը չի հանձնել և տվյալ աշխատանքի համար չի վճարվել։
Սակայն, Ընկերությունը հայց է ներկայացրել ընդդեմ Հայաստանի Հանրապետության՝ ի դեմս ՀՀ տարածքային կառավարման և ենթակառուցվածքների նախարարության՝ պահանջելով ընդունել Ընկերության 18․09․2020թ․ ներկայացված 29,777,878 ՀՀ դրամի աշխատանքները և հաստատել հանձնման -ընդունման ակտը, ինչպես նաև բռնագանձել 6,856,667 ՀՀ դրամ՝  որպես անհիմն հարստացման գումար։ Մասնավորապես՝  Ընկերությունը հայտնել է, որ 29 777 878 ՀՀ դրամ գումարի չափով աշխատանքը՝ թիվ 4 հանձնման-ընդունման արձանագրությամբ Պատվիրատուն է հանձնել 18․09․2020թ․ էլեկտրոնային գնումների armeps համակարգի միջոցով, ուստի ղեկավարվելով Պայմանագրի 4.4 կետի պահանջներով, համաձայն որի, եթե պայմանագրի 4.2 կետով սահմանված ժամկետում Պատվիրատուն չի ընդունում կատարված աշխատանքը կամ չի մերժում դրա ընդունումը, ապա կատարված աշխատանքը համարվում է ընդունված, պահանջել է ընդունել և վճարել փաստացի կատարված աշխատանքի դիմաց։ 
Երևան քաղաքի առաջին ատյանի ընդհանուր իրավասության դատարանի 10.04.2023թ. N ԵԴ/21636/02/21 վճռով հայցն ամբողջությամբ բավարարվել է։ 	
Դատարանը վճռել է պարտավորեցնել ՀՀ տարածքային կառավարման և ենթակառուցվածքների նախարարությանը ընդունել հայցվորի կողմից պատասխանողին 18.09.2020 թվականին ներկայացված 29 777 878  ՀՀ դրամի աշխատանքները (աշխատանքների արդյունքը) և հաստատել համապատասխան հանձնման֊-ընդունման ակտը:
ՀՀ տարածքային կառավարման և ենթակառուցվածքների նախարարությունից հօգուտ Հայցվորի բռնագանձել ընդհանուր 36 634 545 ՀՀ դրամ, որից՝ 29 777 878 (քսանինը միլիոն յոթ հարյուր յոթանասունյոթ հազար ութ հարյուր յոթանասունութ) ՀՀ դրամ՝ որպես Պայմանագրի շրջանակներում կատարված, սակայն չվարձատրված աշխատանքների գումար, 6,856,667 (վեց միլիոն ութ հարյուր հիսունվեց հազար վեց հարյուր վաթսունյոթ) ՀՀ դրամ՝ որպես անհիմն հարստացման գումար և 1․831․727 ՀՀ դրամ՝ որպես կատարողական գործողությունների կատարման ծախս։
Դատական ակտի դեմ Նախարարությունը ներկայացրել է վերաքննիչ բողոք։
ՀՀ վերաքննիչ քաղաքացիական դատարանի 07․07․2023թ․ որոշմամբ  վերաքննիչ բողոքը վերադարձվել է։  
Որոշմամբ արձանագրված թերությունները վերացվել են և վերաքննիչ բողոքը կրկին ներկայացվել է։ Վերաքննիչ բողոքին կցվել է նաև բաց թողնված ժամկետը հանգելի համարելու մասին միջնորդություն։ 
ՀՀ վերաքննիչ քաղաքացիական դատարանի 31․08․2023թ․ որոշմամբ դատարանը ժամկետի բացթողումը հարգելի չի համարել և վերաքննիչ բողոքի ընդունումը մերժել է։
Հիշյալ որոշման դեմ Նախարարությունը ներկայացրել է վճռաբեկ բողոք, սակայն ՀՀ վճռաբեկ դատարանի 22․11․2023թ․ որոշմամբ վճռաբեկ բողոքը վարույթ ընդունելը մերժվել է և Երևան քաղաքի առաջին ատյանի ընդհանուր իրավասության դատարանի 10.04.2023թ. N ԵԴ/21636/02/21 վճիռը մտել է օրինական ուժի մեջ և ենթակա է կատարման։
	Միաժամանակ, հավելենք, որ ներկայում Երևան քաղաքի առաջին ատյանի ընդհանուր իրավասության դատարանի վարույթում է գտնվում  նաև թիվ ԵԴ/11570/02/20 քաղաքացիական գործը, որի շրջանակներում Ընկերությունը պահանջում է անվավեր ճանաչել Պայմանագիրը միակողմանի լուծելու մասին Նախարարության 03․04․2020թ․ ծանուցումը։ Նշված գործի շրջանակներում Նախարարությունը ներկայացրել է հակըննդեմ հայց՝ Պայմանագրային պարտավորությունները խախտելու հիմքով իրավահարաբերությունները դադարած ճանաչելու  և  որպես ածանցյալ պահանջ՝պայմանագրով նախատեսված տուգանքի գումարը բռնագանձելու պահանջի մասին։ Դատարանը հակընդդեմ հայցադիմումը վերադարձնելու մասին որոշում է կայացրել է։ Նախարության կողմից դատականի որոշումը բողոքարկվել է վերաքննության կարգով։ Վերաքննիչ բողոքը ընդունվել է վարույթ և գործի քննությունը կասեցվել է` մինչև վերաքննիչ բողոքի վերաբերյալ որոշում կայացնելը։
Հարկ է նկատել, որ համաձայն «Դատական ակտերի հարկադիր կատարման մասին» ՀՀ օրենքի 71 հոդվածի՝ հարկադիր կատարողի իր իրավասության սահմաններում կայացրած որոշումները պարտադիր են բոլոր պետական մարմինների, տեղական ինքնակառավարման մարմինների, պաշտոնատար անձանց, կազմակերպությունների և քաղաքացիների համար ու ենթակա են կատարման Հայաստանի Հանրապետության ամբողջ տարածքում:
Անհրաժեշտ է ՀՀ 2024 թվականի պետական բյուջեով նախատեսված 1001 «Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում» ծրագրի 11001 «Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառմանը հատկացնել 38,466․2 հազ․ՀՀ դրամ, որն ուղղվելու է Հարկադիր կատարումն ապահովող ծառայության Երևան քաղաքի Կենտրոն, Նորք-Մարաշ և Էրեբունի-Նուբարաշեն վարչական շրջանների բաժնի ավագ հարկադիր կատարողի կողմից կայացրած որոշումները` կատարողական վարույթ հարուցելու մասին և պարտապանին որոշակի գործողություններ կատարելուն պարտադրելու կամ որոշակի գործողությունների կատարումից ձեռնպահ մնալուն հարկադրելու մասին: 
Նշված գումարն առաջարկում ենք վերաբաշխել ՀՀ տարածքային կառավարման և ենթակառուցվածքների նախարարության ՀՀ 2024 թվականի պետական բյուջեով նախատեսված «1049–11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից։ 
[bookmark: _Hlk163801451]Միաժամանակ «1049–11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից 36,634․5 հազ․ՀՀ դրամ, նվազեցումը չի հանգեցնի հետագա վերաբաշխումների իրականացման անհրաժեշտության։ 
3. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
4. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը չի բխում որևէ ռազմավարությունից:
